
Periodics da la LR

// giuven grischun, fegliet mensil per la giuventetgna romontscha
grischuna. Cumpara en tuts idioms sis gadas durant il temps da scola.
Redacziun: Clau Derungs, Razen. Collaboraturs: Nicolaus Caduff,
Degen; Angelo Tscharner, Giuvaulta; M. A. Schaniel, Tinizong; Rico
Falett, Lavin. 4. annada.

La Pünt, figliet par la Sutselva. Samtgieu da S. Loringett, Cuira.
Vean or mintga mains. XVII. anada.

La scoleta, figliet par la Cuminanza Mussadras Rumantschas.

Cumpara an tuts idioms. 19avla anada.

Teater

Las 2 fatschas, giug en treis maletgs cun in prolog da Theo
Candinas. Ediziun La Seena, Nr. 39, ladin e sursilvan.

Tribuna Romontscha, Editura Desertina, Muster, 3 cudischets;
translaziuns da gös da Caspar Freuler e H. Jenny-Fehr:

Nr. 23 // pazient

Nr. 24 Duas muostgas cun ina frida

Nr. 25 // tat ha muostgas da maridar

Nossas societads affiliadas

Societad Retoromontscha

Nus stein puspei alla fin dad in bien onn per nossa societad, quei
malgrad enqual pign incap. Sch'ins plaida ed auda forsa buca ton
dalla SRR sco dad enqual autra uniun romontscha, lu deriva quei
dil fatg che nossa societad vesa sias miras buc ella aeziun, mobein
ella scrutaziun, che vul denton buc esser museum, anzi stat adina
puspei en survetsch era digl entir moviment. Nossa suprastonza ei

stada clamada treis gadas, duas ga a Cuera ed ina a Scuol; ina
conferenza dils redacturs dallas Annalas cun quels dil DRG han
deliberau lezzas fatschentas.

